MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 69


It-Tlieta, 25 ta’ Frar, 2025

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.18 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Glenn Bedingfield, Segretarju Parlamentari għall-Indafa Pubblika, l-Onor. Graham Bencini, l-Onor. Andy Ellul, Segretarju Parlamentari għad-Djalogu Soċjali, l-Onor. Alex Muscat, l-Onor. Amanda Spiteri Grech, u l-Onor. Mario de Marco (sostitut tal-Onor. Claudette Buttigieg), kienu preżenti.

Kien hemm preżenti wkoll l-Onor. Alex Borg.


TALBA

L-Iskrivana qalet it-talba.


MINUTI

Il-Minuti tal-Laqgħa Nru 68, li saret fit-18 ta’ Frar 2025, ġew ikkonfermati.

Bħala matters arising mill-Minuti, l-Onor. Glenn Bedingfield ippreżenta lill-Kumitat kopja redatta taż-żewġ ftehimiet li saru bejn il-Malta Tourism Authority u Manchester United Football Club flimkien mad-deċiżjoni li kien ta l-Information and Data Protection Commissioner dwar il-pubblikazzjoni tal-istess ftehimiet.  Dawn id-dokumenti kienu tqiegħdu fuq il-Mejda tal-Kamra mat-twieġiba għall-Mistoqsija Parlamentari 23706. (Dok. 186)

Fuq talba taċ-Chairman il-Kumitat qabel li jerġa’ jitlob li jiġu ppreżentati l-kuntratti mhux redatti.

KORRISPONDENZA 

Email datata 20 ta’ Frar 2025 mibgħuta mis-Segretarju Permanenti fil-Ministeru għall-Affarijiet Barranin u t-Turiżmu b’risposta għal informazzjoni li talab il-Kumitat f’Laqgħa Nru 68; (Dok. 187)

Email datata 24 ta’ Frar 2025 mibgħuta mis-Segretarju Permanenti fil-Ministeru għal Għawdex u l-Ippjanar, b’informazzjoni mitluba minnu mill-Kumitat waqt ix-xhieda tiegħu f’Laqgħa Nru 67; u (Dok. 188)

Email datata 25 ta’ Frar 2025 mibgħuta mis-Segretarju Permanenti fil-Ministeru għall-Wirt Nazzjonali, Arti u Gvern Lokali, b’risposta għal informazzjoni li talab il-Kumitat f’Laqgħa Nru 68. (Dok. 189) 


KONTINWAZZJONI TAL-EŻAMI TAR-RAPPORT TAL-AWDITUR ĠENERALI EVALUATING THE ROLE OF THE MALTA FILM COMMISSION IN PROMOTING THE MALTESE FILM INDUSTRY, KIF UKOLL TAL-KONTIJIET TAL-AWTORITAJIET STATUTORJI, INKLUŻ ORGANIZZAZZJONIJIET PARASTATALI, LI JAQGĦU TAĦT IL-MINISTERU GĦAT-TURIŻMU U L-MINISTERU GĦAL GĦAWDEX GĦAS-SNIN 2020, 2021, 2022, 2023 U 2024 (Dok. 171)

Il-Kumitat irriżuma dan l-eżami mit-18 ta’ Frar 2025.

Fis-2.34 p.m. is-Sur Anthony Gatt ġie msejjaħ jidħol fil-Kamra tal-Kumitat u, wara li ngħata l-ġurament, beda jagħti x-xhieda tiegħu.

Matul ix-xhieda tiegħu s-Sur Gatt ippreżenta lill-Kumitat dawn id-dokumenti:

· Kopja tal-Impact Assessment for the Mediterrane Film Festival - February 2024 (Dok. 190);
· Kopja tal-Malta Tourism Strategy 2021-2030 (Dok.191); u
· Kopja tal-Financial Incentives for the Audiovisual Industry – March 2023 (Dok. 192).

Waqt ix-xhieda saret riferenza għal korrispondenza, li kien irċieva l-Kumitat aktar kmieni waqt il-laqgħa stess, mingħand is-Segretarju Permanenti fil-Ministeru għall-Wirt Nazzjonali, Arti u Gvern Lokali, u li fiha ta informazzjoni dwar kif intnefqu s-€7.2 miljun li kienu ssemmew mill-Uffiċċju Nazzjonali tal-Verifika f’laqgħa preċedenti.  Il-Kumitat talab li għal kull ammont imsemmi fid-dokument li ntbagħat jiġi pprovdut d-data li fiha sar il-ħlas, lil min sar il-ħlas, il-kunsiderazzjoni għall-ħlas, kif ukoll kopja tal-invoice relatata ma’ kull ammont.

Fl-4.01 p.m. is-Sur Gatt temm jagħti x-xhieda tiegħu.

Fl-4.02 p.m. iċ-Chairman aġġorna l-Kumitat għal nhar l-Erbgħa, 12 ta’ Marzu 2025 fis-2.00 p.m. bl-istess aġenda. Għal din il-laqgħa kellu jissejjaħ sabiex jixhed l-Onor. Clayton Bartolo.

